
     
 

Federación Galega de Pesca. Praza Agustín Díaz 1. Complexo Deportivo de Elviña, Local 5  A Coruña   
teléf. 677535699/670214510 – www.fgpesca.org – federación@fgpesca.org  G15141328Página 1 
 
 
 

  
                                               ACTA XUNTA DIRECTIVA 
 
        As persoas que á marxe se nomean, convocadas en tempo e forma, reúnense o 
sábado día 16 de Novembro de 2024 vía telemática para trataren a seguinte  
 
                                             
                                                     ORDE DO DÍA 
 
1. Memoria Deportiva 2024. 
2. Campionatos Nacionais 2025. 
3. Orzamentos 2025. 
4. Inscricións en Open. 
5. Seleccións Galegas 2025. 
6. Calendario 2025. 
7. Selectivo Mar Costa 2024. 
8. Axudas 2025. 
9. Proxecto Deportivo 2025. 
10. Rogos e Preguntas. 
   
    
    O Presidente abre a xuntanza ás 18:00 horas do día sinalado no encabezamento. 
 
1.- Memoria Deportiva 2024. 
Preséntase a estudo e aprobación a Memoria Deportiva 2024. Sendo aprobada por 
unanimidade. 
 
2.- Campionatos Nacionais 2025. 
Tras debate entre os presentes, noméanse de maneira provisional, pendente das 
datas e dispoñibilidade, aos Directivos que acudirán aos vindeiros Campionatos 
Nacionais en calidade de Capitáns das Seleccións Galegas. 
 
3.- Orzamentos 2025. 
Preséntase a estudo e aprobación o orzamento para o vindeiro 2025. Sendo aprobado 
por unanimidade. 
 
4.- Inscricións en Open. 
Ata agora, nas inscricións de competicións de categoría Open, a FGPeC viña cobrando 
20€ por participante polo que existen Clubs, que con só facer varias tarxetas 
federativas xa tiñan acceso a esta inscrición. 

Tras debate entre os presentes, proponse que para poder inscribirse na competición do rango que sexa, 
os clubs deberán ter un mínimo de 20 tarxetas federativas. De non ser así, deberán pagar 50€ por cada 
deportista que queiran inscribir. 
 
5.- Seleccións Galegas 2025. 
Apróbase o listado de deportistas que comporán as Seleccións Galegas en competicións nacionais 2025. 

6.- Calendario 2025. 
Preséntase a estudo e aprobación o calendario deportivo galego 2025, sendo susceptible das oportunas 
modificacións cando se coñeza o calendario deportivo oficial da FEPYC, polo tanto, esta aprobación cabe 
considerala coma provisional. 
 
A liña de actuación da FGPeC ven sendo sempre a de favorecer a participación dos nosos deportistas, en 
aquelas competicións de ámbito nacional e internacional nas que vaian participar, adaptando sempre, na 
medida do posible, o calendario galego ás actividades dos devanditos calendarios. 
 
Despois de debate, e tendo en conta a singularidade da reserva dos escenarios para as competicións de 
salmónidos, acórdase aprobar o calendario que de seguido se expón: 

7.- Selectivo Mar Costa 2024. 
O Presidente informa aos presentes que na primeira xornada de Pesca do Selectivo Mar Costa  2024 
celebrada na Praia de Coroso, un deportista non se presentou nin achegou xustificación da súa ausencia. 
Na segunda xornada de pesca na Praia de Laxe, o mesmo deportista presentase á competición polo que 
dende a FGPeC se lle informa que, segundo as normas da FGPeC, ao non ter achegado xustificación da súa 
ausencia na primeira xornada de competición, non pode participar na segunda. Dito deportista adopta 
unha actitude agresiva e ameazante cara a Directiva da FGPeC presente, en especial cara o Presidente, 
polo que, temendo pola súa integridade física, vista a  actitude dese deportista, solicita a presencia das 
forzas da orde pública.  
 
Tanto a organización coma o desenvolvemento das competicións do calendario deportivo galego da 
FGPeC, asúmena enteiramente os directivos, sen que caiba pedirlles a ningún deles que teñan que 
arriscarse a asumir agresión verbal nin física ou mesmo ameazas, no desenvolvemento das súas tarefas. 
Polo tanto, todo directivo se negará a participar na organización e desenvolvemento de competicións, 
sexan da modalidade que sexan, nas que participen deportistas agresivos.  
 
Tras debate entre os presentes, e en aras de favorecer o normal desenvolvemento das nosas actividades, 
a xunta directiva acorda elevar á Asemblea Xeral a proposta de expulsión fulminante e definitiva  do 
deportista causante do incidente no segundo día de competición do Selectivo Mar Costa 2024. 

8.- Axudas 2025. 
O Presidente informa que o bo nivel que están a acadar os nosos representantes nas Competicións 
Nacionais, nos leva a un aumento dos deportistas que acadan a condición de deportistas de Alta 
Competición na FEPYC, para os que a FGPeC contempla axudas para a súa participación cando non forman 
parte da selección galega desa especialidade. Esta circunstancia fai que o importe dedicado a esta partida 
faga que actualmente resulte difícil cubrir tódolos compromisos. Por esta circunstancia, proponse que 
para os vindeiros anos as axudas de Alta se concedan conforme ao seguinte baremo: 
 
A axuda total mínima será igual ao importe da inscrición nesa competición no módulo B. 
A axuda total máxima será igual ao importe da  inscrición nesa competición no módulo A. 
 
9.-  Proxecto Deportivo 2025. 
Preséntase a estudo e aprobación o Proxecto Deportivo 2025. Sendo aprobado por unanimidade. 
   
10.- Rogos e preguntas. 
Debátense outros temas de diversa índole, sen que medie solicitude expresa de facer constar en Acta. 
 
 
Esgotada a ORDE DO DÍA, o Presidente da por rematada a xuntanza ás 18:54h. 
Eu coma Secretario dou Fe. 

 
 
 
 
 
 
 
 

 
 
Asdo. Juan Manuel Castro Fuentes                                                               Vº e Prace:   
                                                                                                                  Manuel Mouzo Méndez 
            Secretario                                                                                              Presidente 

